e des Députés

Claude WISELER

President vun der

Chamber vun den Deputéierten
19, um Krautmaart

L-1728 Létzebuerg

Létzebuerg, den 27/03/2026

Har President,

Sou wéi den Artikel 80 vun eisem Chambersreglement et virgesiit, bieden ech lech, dés
parlamentaresch Fro un d’Ministere fir Gesondheet, Landwirtschaft, Erndhrung a Wéibau &
Emwelt, Klima an Biodiversitéit weiderzeleeden.

An der Chamberssitzung vum 18te Maerz gouf iwwert Eiwegkeetschemikalien diskutéiert, déi sech zénter
Jorzéngten onbemierkt an eisem Grondwaasser a Buedem ugesammelt hunn an extreem schiedlech fir
eis Emwelt an eis Gesondheet kénne ginn.

Dés Géftstoffer si bal iwwerall erémzefannen a bal all Ménsch dréit se a sengem Kierper, well se iwwert
d'Erndrung an d'Waasser an de Kierper gelaangen.

Den Emweltministére hat dozou schonns eng Analyse gemaach an een éischte Rapport publizéiert. Op
der Sait 14 vum Rapport kann ee liesen, dass ronn 30 Waasseren mat TFA belaascht sinn. De Problem
betréfft also och Waasser, dat a Flaschen am Supermarché verkaf gétt, ma de Rapport geet net dorobber
an, wéi eng Quellen aktuell net belaascht sinn.

An deem Zesummenhang wéilt ech de Ministeren dés Froe stellen:

1. Ass gewosst, wéi eng Quellen Waassermarken mat |étzebuergescher Origine mat PFAS oder TFA
belaascht sinn a wéi eng net?
Kénnen d'Ministeren soen, wéi eng Sourcen belaascht sinn?

2. Ass gewosst, wéi eng Waassermarken mat |étzebuergescher Origine mat PFAS oder TFA
belaascht sinn a wéi eng net?
Kénnen d'Ministeren soen, wéi eng dat sinn?

3. Wéi hu sech d'Konzentratiounen u PFAS oder TFA am Drénkwaasser iwwert d’'Studiejoren

verdnnert? Falls et dozou nach keng Entwécklung gétt, waert dést ab elo suivéiert ginn, ugesiichts
vum Ausmooss, deen dés Chemikalien op eis Emwelt a Gesondheet kéint hunn?

4. Existéieren hei am Land Fuerschungsprojeten , fir PFAS aus der Emwelt erauszefilteren?
Falls jo, wéi eng, a wéi eng national Recherche-Institutioune sinn heirunner bedeelegt?
Ennerstétzt Létzebuerg och europdesch an international Initiativen an désem Beraich?

Mat déiwem Respekt,

GOERGEN Marc
Deputéierten






